[bookmark: part_1]Gürcüstan Qanunu
Lobbiçilik fəaliyyəti haqqında
(1 dekabr 2024-cü il vəziyyətilə)

 
[bookmark: part_2]Fəsil I. Ümumi müddəalar
[bookmark: part_3]    Maddə 1. Qanunun əhatə dairəsi
1. Bu Qanun: lobbiçi kimi qeydiyyatdan keçmə qaydasını müəyyən edir və lobbiçilik fəaliyyətinin həyata keçirilməsi prosesində yaranan münasibətləri tənzimləyir.
2. Bu Qanunun qüvvəsi Gürcüstan Prezidentinin dekretinin və Ali Baş Komandanın fərmanının qəbul edilməsi proseduruna şamil edilmir.
[bookmark: part_4]    Maddə 2. Qanunda istifadə olunan terminlərin izahı
Bu Qanunda istifadə olunan terminlər aşağıdakı mənaları ifadə edir:
a) „lobbiçilik fəaliyyəti” – qanunvericilik dəyişikliyinin həyata keçirilməsi üçün, nümayəndəlik və ya icra orqanına - lobbiçi kimi qeydiyyatdan keçmiş şəxsin (sonradan – „lobbiçi”) Gürcüstan qanunvericiliyi ilə qadağan olunmayan təsiri;
b) nümayəndəlik orqanı – Gürcüstan Parlamenti, muxtar respublikanın Ali Soveti, Bələdiyyənin nümayəndəlik orqanı;
q) icra orqanı – Gürcüstan Prezidenti, Gürcüstan Hökuməti, icra hakimiyyəti qurumu, Bələdiyyənin icra orqanı;
d) „qanunvericilik dəyişikliyi” – normativ aktın qəbul edilməsi və yaxud normativ aktın layihəsinin dəyişdirilməsi və ya inkar edilməsi.​
​Gürcüstanın 20 sentyabr 2013-cü il tarixli Qanunu №1253 – veb-səhifə, 08.10.2013-cü il.
Gürcüstanın 27 aprel 2016-cı il tarixli Qanunu №5010 - veb-səhifə, 13.05.2016-cı il.
[bookmark: _GoBack]Gürcüstanın 15 iyul 2020-ci il tarixli Qanunu №7019 – veb-səhifə, 28.07.2020-ci il.
 
[bookmark: part_5]    Maddə 3. Maraqların qeydə alınması
1. Dövlət qulluqçuları vəzifəyə seçildikdən, təyin edildikdən və ya təsdiq edildikdən sonra dərhal və ya sonradan: sahibkarlıq fəaliyyətində şəxsi maraqları və sahəsi haqqında yazılı şəkildə bəyan etməyə borcludurlar - əgər belə maraqlar yarandısa.
2. Sahibkarlıq fəaliyyəti sahəsində şəxsi maraqları barədə yazılı şəkildə bəyan edən Parlament üzvü, digər dövlət qulluqçusu müvafiq normativ akta baxılmasında (müzakirəsində) iştirak etməkdən çəkinmək hüququna malikdir.
 
[bookmark: part_6]Fəsil II. Lobbiçi kimi qeydiyyatdan keçmək
[bookmark: part_7]    Maddə 4. Lobbiçi kimi qeydiyyatdan keçmək hüququ
Bu Qanunun 6-cı maddəsində nəzərdə tutulmuş hallar istisna olmaqla, lobbiçi kimi qeydiyyatdan keçmək hüququna Gürcüstanın iş (fəaliyyət) qabiliyyətli vətəndaşı malikdir.
[bookmark: part_8]    Maddə 5. Lobbiçi kimi qeydiyyatdan keçmə qaydası
1. Lobbiçi kimi qeydiyyatdan keçmək üçün şəxs aşağıdakıları təqdim etməlidir:
a) lobbiçi kimi qeydiyyat haqqında ərizə - hansında ki göstərilməlidir: onun adı və soyadı, yaşayış yeri, iş yeri və vəzifəsi, normativ akt (ondan irəli gələn normativ aktlar), normativ aktın layihəsi (ondan irəli gələn normativ aktların layihələri) – hansını ki qəbul etməkdə və yaxud, müvafiq olaraq, dəyişdirməkdə və ya inkar (rədd) etməkdə ərizəçinin marağı var, habelə onun əlaqə ünvanı və telefon nömrələri;
b) Gürcüstan vətəndaşının şəxsiyyət vəsiqəsi;
q) lobbiçilik fəaliyyətinin həyata keçirilməsi haqqında tapşırıq müqaviləsi (sonradan – „tapşırıq”) – hansı ki qanunvericilik dəyişikliyini həyata keçirmək üçün nümayəndəlik və ya icra orqanına öz təsirini nəzərdə tutur;
d) məhkumluğu haqqında arayış.
2. Tapşırıqda etibar edən qismində bir və ya bir neçə hüquqi şəxs təmsil olunduqda: bu maddənin birinci bəndində sadalanan sənədlərə bu hüquqi şəxsin nizamnaməsinin (əsasnaməsinin) və qeydiyyatı təsdiq edən şəhadətnamənin surətləri əlavə edilməlidir.
3. Bu maddənin birinci və 2-ci bəndlərində göstərilən sənədlər təqdim edilir:
a) Gürcüstan Parlamentinin Bürosuna - əgər tapşırıqda nəzərdə tutulmuş qanunvericilik dəyişikliyinin həyata keçirilməsi Gürcüstan Parlamentinin kompetensiyasına aiddirsə;
a1) muxtar respublikanın Ali Sovetinin Bürosuna/Prezidiuma - əgər tapşırıqda nəzərdə tutulmuş qanunvericilik dəyişikliyinin həyata keçirilməsi muxtar respublikanın Ali Sovetinin kompetensiyasına aiddirsə;
b) Bələdiyyənin nümayəndəlik orqanının sədrinə - əgər tapşırıqda nəzərdə tutulmuş qanunvericilik dəyişikliyinin həyata keçirilməsi bu nümayəndəlik orqanının kompetensiyasına aiddirsə;
q) Gürcüstan Prezidentinin Administrasiya rəhbərinə - əgər tapşırıqda nəzərdə tutulmuş qanunvericilik dəyişikliyinin həyata keçirilməsi Gürcüstan Prezidentinin kompetensiyasına aiddirsə;
q1) Gürcüstan Hökumətinin Administrasiya rəhbərinə - əgər tapşırıqda nəzərdə tutulmuş qanunvericilik dəyişikliyinin həyata keçirilməsi Gürcüstan Hökumətinin və ya icra hakimiyyəti qurumunun kompetensiyasına aiddirsə;
d) (çıxarılıb - 05.02.2014, №1966).
4. Gürcüstan Parlamentinin Bürosu, muxtar respublikanın Ali Sovetinin Bürosu/Prezidium, Bələdiyyənin Sakrebulo sədri, Gürcüstan Prezidentinin Administrasiya rəhbəri, Gürcüstan Hökumətinin Administrasiya rəhbəri: bu maddənin birinci və 2-ci bəndlərində nəzərdə tutulmuş sənədlər təqdim edildikdən sonra 15 iş günündən gec olmayaraq, şəxsin lobbiçi kimi qeydiyyatdan keçmə məsələsini həll edir. Bu müddət ərzində qərar qəbul edilməzsə, şəxs lobbiçi kimi qeydiyyatdan keçmiş sayılacaq.
5. Şəxsin lobbiçi kimi qeydiyyatdan keçməsi və ya qeydiyyata alınmasından imtina edilməsi haqqında qərar – qəbul edildikdən sonra 3 gün müddətində: lobbiçiyə və nümayəndəlik orqanının, icra orqanının və ya Gürcüstan Prezidentinin Administrasiyasının müvafiq strukturunun (struktur bölməsinin) rəhbərinə bildirilir – hansı ki lobbiçinin bu Qanunla verilmiş səlahiyyətləri həyata keçirməsini öz kompetensiyası çərçivəsində təmin edir.
6. Gürcüstan Parlamentinin Aparatı, muxtar respublikanın Ali Sovetinin Aparatı, Bələdiyyənin Sakrebulo Aparatı, Gürcüstan Prezidentinin Administrasiyası, Gürcüstan Hökumətinin Administrasiyası lobbiçilərin reyestrini aparır – hansında ki əks olunur:
a) bu maddənin birinci bəndinin „a“ alt bəndində nəzərdə tutulmuş məlumatlar;
b) lobbiçinin hüquqi statusuna xitam verilməsi barədə arayış – ona xitam verilməsinin formasını və əsasını göstərməklə.
​Gürcüstanın 20 sentyabr 2013-cü il tarixli Qanunu №1253 – veb-səhifə, 08.10.2013-cü il.
Gürcüstanın 5 fevral 2014-cü il tarixli Qanunu №1966 – veb-səhifə, 19.02.2014-cü il.
Gürcüstanın 2 may 2014-cü il tarixli Qanunu №2362 – veb-səhifə, 16.05.2014-cü il.
Gürcüstanın 27 aprel 2016-cı il tarixli Qanunu №5010 - veb-səhifə, 13.05.2016-cı il.
Gürcüstanın 15 iyul 2020-ci il tarixli Qanunu №7019 – veb-səhifə, 28.07.2020-ci il.
[bookmark: part_9]    Maddə 6. Lobbiçi kimi qeydiyyata almaqdan imtina etmək
1. Şəxsin lobbiçi kimi qeydiyyata alınmasından imtina edilir, əgər:
a) onun iş statusu (rəsmi mövqeyi) lobbiçilik fəaliyyətinin həyata keçirilməsi ilə bir araya sığmırsa;
b) o, dövlətə qarşı yönəlmiş cinayətə və ya vəzifə cinayətinə görə məhkum edilmişdirsə;
q) onun ərizədə göstərdiyi məlumatlar və ya təqdim etdiyi sənədlər bu Qanunun tələblərinə cavab vermirsə;
d) o, bu Qanunun 8-ci maddəsinin 3-cü bəndində nəzərdə tutulmuş əsaslardan biri ilə lobbiçi hüquqi statusundan məhrum edilib.
2. Lobbiçi kimi qeydiyyata almaqdan imtina barədə qərar yazılı şəkildə əsaslandırılmalıdır.
3. Lobbiçi kimi qeydiyyata almaqdan imtina barədə qərar məhkəməyə şikayət edilə bilər.
[bookmark: part_10]    Maddə 7. Tapşırıq
1. Tapşırıq Gürcüstanın Mülki Məcəlləsi ilə müəyyən edilmiş qaydada formalaşdırılır.
2. Tapşırıqda yalnız bir normativ aktın (ondan irəli gələn normativ aktların) qəbul edilməsi və ya normativ aktın yalnız bir layihəsinin (ondan irəli gələn normativ aktların layihələrinin) dəyişdirilməsi və ya rədd edilməsi nəzərdə tutula bilər.
3. Tapşırıqda etibar edən qismində təmsil oluna bilər: Gürcüstanda qeydiyyatdan keçmiş hüquqi şəxs (xəzinədarlıq müəssisəsi və xəzinədarlıq qurumu istisna olmaqla) və ya Gürcüstanın iş (fəaliyyət) qabiliyyətli vətəndaşlarının ən azı 50 (əlli) nəfərdən ibarət qrupu.
4. Tapşırıq aşağıdakı zəruri məlumatları ehtiva etməlidir:
a) müqavilənin predmeti (mövzusu) haqqında, etibar edənin məqsədi olan qanunvericilik dəyişikliyini göstərməklə;
b) lobbiçinin həyata keçirdiyi fəaliyyətə görə ödəniş (haqq) barədə - onun məbləği, növü və ödəniş qaydası göstərilməklə.
[bookmark: part_11]    Maddə 8. Lobbiçinin hüquqi statusuna xitam vermək və statusdan məhrum etmək
1. Lobbiçinin hüquqi statusuna onun itirilməsi və ya müsadirə (məhrum) edilməsi yolu ilə xitam verilir.
2. Lobbiçinin hüquqi statusunu itirməsi üçün əsaslar bunlardır:
a) tapşırıq müddətinin başa çatması (bitməsi) və ya ona xitam verilməsi;
b) tapşırıqda nəzərdə tutulmuş normativ akt üzrə (ondan irəli gələn normativ aktlar üzrə) və ya normativ aktın layihəsi üzrə (ondan irəli gələn normativ aktların layihələri üzrə) nümayəndəlik orqanının, icra orqanının və ya Gürcüstan Prezidentinin yekun qərar qəbul etməsi.
3. Lobbiçinin hüquqi statusunu müsadirə (məhrum) etmək üçün əsaslar bunlardır:
a) şəxsin lobbiçi kimi qeydiyyata alınmasını istisna edən (qeyri-mümkün edən) halın baş verməsi;
b) bu Qanunun 13-cü maddəsi ilə müəyyən edilmiş qaydada hesabatın təqdim edilməməsi;
q) lobbiçilik fəaliyyətinin həyata keçirilməsi prosesində hüquq pozuntusu törətmək – o nümayəndəlik və ya icra orqanının üzvünə/məmuruna və ya Gürcüstan Prezidentinin Administrasiyasının məmuruna qarşı, hansında ki şəxs lobbiçilik fəaliyyətini həyata keçirir, habelə bu orqanın inzibati binasında.
4. Şəxs - onu lobbiçi kimi qeydiyyata almış vəzifəli şəxsin (orqanın) qərarı ilə lobbiçi hüquqi statusundan məhrum edilir. Lobbiçinin hüquqi statusunun müsadirə (məhrum) edilməsi barədə bildirilir: nümayəndəlik orqanının, icra orqanının və ya Gürcüstan Prezidentinin Administrasiyasının müvafiq strukturunun (struktur bölməsinin) rəhbərinə və statusdan məhrum edilən şəxsə.
Gürcüstanın 27 oktyabr 2015-ci il tarixli Qanunu №4348 – veb-səhifə, 11.11.2015-ci il.
Gürcüstanın 21 dekabr 2016-cı il tarixli Qanunu №138 – veb-səhifə, 28.12.2016-cı il.
Gürcüstanın 15 iyul 2020-ci il tarixli Qanunu №7019 – veb-səhifə, 28.07.2020-ci il.
 
[bookmark: part_12]Fəsil III. Lobbiçinin hüquq-vəzifələri və fəaliyyətinin hüquqi zəmanətləri
[bookmark: part_13]    Maddə 9. Nümayəndəlik orqanının inzibati binasına daxil olmaq və hərəkət etmək hüququ
1. Lobbiçi: müvafiq nümayəndəlik orqanının, icra orqanının və ya Gürcüstan Prezidentinin Administrasiyasının inzibati binasına daxil olmaq və orada hərəkət etmək hüququna malikdir – bu orqanın dövlət qulluqçuları üçün təyin etdiyi rejim çərçivəsində (xüsusi rejim istisna olmaqla).
2. Gürcüstan Parlamentinin Aparatı, muxtar respublikanın Ali Sovetinin Aparatı, Bələdiyyənin Sakrebulo Aparatı, Gürcüstan Prezidentinin Administrasiyası, Gürcüstan Hökumətinin Administrasiyası, icra hakimiyyəti qurumu: şəxs lobbiçi kimi qeydiyyatdan keçdikdən sonra 2 iş günündən gec olmayaraq, bu maddənin birinci bəndində nəzərdə tutulmuş hüququ təsdiq edən şəhadətnamə (vəsiqə) ilə onu təmin etməyə borcludur.
​Gürcüstanın 20 sentyabr 2013-cü il tarixli Qanunu №1253 – veb-səhifə, 08.10.2013-cü il.
Gürcüstanın 2 may 2014-cü il tarixli Qanunu №2362 – veb-səhifə, 16.05.2014-cü il.
Gürcüstanın 27 aprel 2016-cı il tarixli Qanunu №5010 - veb-səhifə, 13.05.2016-cı il.
Gürcüstanın 15 iyul 2020-ci il tarixli Qanunu №7019 – veb-səhifə, 28.07.2020-ci il.
[bookmark: part_14]    Maddə 10. Normativ akt layihəsinin müzakirəsində iştirak etmək hüququ
1. Lobbiçi: nümayəndəlik orqanının strukturu (struktur bölməsi) tərəfindən tapşırıqda nəzərdə tutulmuş normativ akt layihəsinin (ondan irəli gələn normativ aktların layihələrinin) açıq müzakirəsinin bütün mərhələlərində iştirak etmək hüququna malikdir. Açıq müzakirə zamanı lobbiçi - nümayəndəlik orqanının müvafiq strukturunun (struktur bölməsinin) qərarı ilə, onun üçün müəyyən edilmiş reqlamentə əsasən: həmin normativ aktın layihəsi ilə (ondan irəli gələn normativ aktların layihələri ilə) bağlı keçirilən debatda iştirak edə bilər.
2. Lobbiçi: qapalı iclasda iştirak etmək, tapşırıqda nəzərdə tutulmuş məsələ ilə bağlı keçirilən debatda iştirak etmək hüququna malikdir, qanunla müəyyən edilmiş xüsusi hallar istisna olmaqla.
3. Bu maddənin birinci bəndində göstərilən strukturun (struktur bölməsinin) rəhbəri: tapşırıqda nəzərdə tutulmuş normativ akt layihəsinin (ondan irəli gələn normativ aktların layihələrinin) açıq müzakirəsi barədə lobbiçiyə yazılı şəkildə məlumat verir – müzakirəyə ən geci 2 gün qalmış, bu Qanunun 5-ci maddəsinin birinci bəndinin „a” alt bəndində nəzərdə tutulmuş ərizədə göstərilən əlaqə ünvanı üzrə.
4. Lobbiçi: nümayəndəlik orqanının açıq iclasında iştirak etmək hüququna malikdir – bu orqanın reqlamentinə əsasən ictimaiyyət nümayəndələri üçün ayrılmış xüsusi yerlərdə.
5. Lobbiçi: plenar iclaslar istisna olmaqla, tapşırıqda nəzərdə tutulmuş normativ akt layihəsinə nümayəndəlik orqanında baxılarkən reqlamentasiyalı sözlə çıxış etmək hüququna malikdir.
6. Lobbiçi: icra orqanında və ya Gürcüstan Prezidentinin Administrasiyasında və ya onun strukturlarında (struktur bölmələrində) tapşırıqda nəzərdə tutulmuş normativ akt layihəsinin açıq müzakirəsində iştirak etmək hüququna malikdir – hansının ki keçiriləcəyi vaxtı və yeri müvafiq orqanın və ya strukturun (struktur bölməsinin) rəhbəri lobbiçiyə bildirir: müzakirəyə ən geci 2 gün qalmış, bu Qanunun 5-ci maddəsinin birinci bəndinin „a” alt bəndində nəzərdə tutulmuş ərizədə göstərilən əlaqə ünvanı üzrə. İcra orqanında və ya Gürcüstan Prezidentinin Administrasiyasında tapşırıqda nəzərdə tutulmuş normativ akt layihəsinin açıq müzakirəsi zamanı lobbiçiyə bu orqanın və ya Gürcüstan Prezidentinin Administrasiyasının struktur rəhbərinin (struktur bölməsi rəhbərinin) icazəsi ilə reqlamentasiyalı sözlə çıxış etmək hüququ verilə bilər.
7. Lobbiçi: tapşırıqda nəzərdə tutulmuş normativ aktın layihəsi ilə bağlı öz irad və mülahizələrini (fikirlərini) müvafiq nümayəndəlik orqanına, icra orqanına və ya Gürcüstan Prezidentinin Administrasiyasına yazılı şəkildə təqdim etmək hüququna malikdir. Onlar normativ aktın layihəsinə əlavə edilməlidir.
   Gürcüstanın 15 iyul 2020-ci il tarixli Qanunu №7019 – veb-səhifə, 28.07.2020-ci il.
[bookmark: part_15]    Maddə 11. Məlumat almaq hüququ
Lobbiçi: yazılı tələb əsasında, tələbdən sonra ən geci 2 iş günü ərzində - müvafiq nümayəndəlik orqanında, icra orqanında və ya Gürcüstan Prezidentinin Administrasiyasında tapşırıqda nəzərdə tutulmuş normativ akt layihəsi ilə bağlı mövcud olan rəsmi materiallarla tanış olmaq, həmçinin, müəyyən edilmiş qaydada, onların surətini çıxarmaq hüququna malikdir - əgər Gürcüstan qanunvericiliyində başqa hal nəzərdə tutulmayıbsa.
   Gürcüstanın 15 iyul 2020-ci il tarixli Qanunu №7019 – veb-səhifə, 28.07.2020-ci il.
[bookmark: part_16]    Maddə 12. Nümayəndəlik orqanının üzvü ilə görüşmək hüququ
1. Lobbiçi: vətəndaşlarla görüşlər üçün Gürcüstan qanunvericiliyi ilə müəyyən edilmiş qaydada müvafiq nümayəndəlik orqanının üzvü ilə görüşmək hüququna malikdir.
2. Lobbiçi: yazılı tələb əsasında, tapşırıqda nəzərdə tutulmuş normativ aktın layihəsi ilə bağlı müvafiq nümayəndəlik orqanının üzvü ilə görüşmək hüququna malikdir.
3. Görüşün mövzusunu və arzu olunan vaxtı göstərməklə - lobbiçinin nümayəndəlik orqanının üzvü ilə görüş tələbi bu nümayəndəlik orqanının Aparatına təqdim edilir, hansı ki onu nümayəndəlik orqanının müvafiq üzvünə iş yeri üzrə - müəyyən edilmiş qaydada ötürür. Nümayəndəlik orqanının üzvü: müraciəti aldıqdan sonra ən geci bir iş həftəsi ərzində lobbiçiyə onun tələbi ilə bağlı yazılı cavab bildirməyə borcludur – bu Qanunun 5-ci maddəsinin birinci bəndinin „a” alt bəndində nəzərdə tutulmuş ərizədə göstərilən əlaqə ünvanı üzrə.
[bookmark: part_17]    Maddə 13. Lobbiçinin hesabatı
1. Lobbiçi: qeydiyyata alındığı gündən sonrakı hər ayın ən geci birinci günündən onuncu gününə qədər, habelə lobbiçinin hüquqi statusuna xitam verildikdən sonra ən geci 10 gün ərzində hesabat təqdim etməyə borcludur – hansında ki aşağıdakı məlumatlar qeyd edilməlidir:
a) tapşırıqda nəzərdə tutulmuş məqsədlər üçün ona verilmiş pul məbləğləri, digər maddi və ya qeyri-maddi dəyərlər haqqında - pul məbləğinin miqdarını, digər maddi və ya qeyri-maddi dəyərin növünü, onların verilmə tarixini və şərtlərini, habelə verən şəxsi göstərməklə;
b) lobbiçinin tapşırığı yerinə yetirmək üçün çəkdiyi xərclər haqqında – onların çəkilmə (ödənilmə) məqsədini, tarixini və şərtlərini göstərməklə.
2. Hesabatda göstərilən məlumatları təsdiq edən sənədlərin rəsmi surətləri hesabata əlavə edilməlidir.
3. Hesabata – doldurulduğu ayın birinci (ilk) gününə qədər olan dövr üçün məlumatlar daxil edilir.
4. Hesabat – şəxsi lobbiçi kimi qeydiyyata almış vəzifəli şəxsə (orqana) təqdim edilir və müvafiq olaraq: Gürcüstan Parlamentinin Aparatında, muxtar respublikanın Ali Sovetinin Aparatında, Bələdiyyənin Sakrebulo Aparatında, Gürcüstan Prezidentinin Administrasiyasında və ya Gürcüstan Hökumətinin Administrasiyasında saxlanılır – son hesabatın təqdim edildiyi gündən sonra 2 il ərzində.
5. Hesabatın təqdim edildiyi gün - müvafiq olaraq: onun Gürcüstan Parlamentinin Aparatına, muxtar respublikanın Ali Sovetinin Aparatına, Bələdiyyənin Sakrebulo Aparatına, Gürcüstan Prezidentinin Administrasiyasına və ya Gürcüstan Hökumətinin Administrasiyasına təqdim edildiyi (təhvil verildiyi) gün sayılır.
Gürcüstanın 20 sentyabr 2013-cü il tarixli Qanunu №1253 – veb-səhifə, 08.10.2013-cü il.
Gürcüstanın 5 fevral 2014-cü il tarixli Qanunu №1966 – veb-səhifə, 19.02.2014-cü il.
Gürcüstanın 2 may 2014-cü il tarixli Qanunu №2362 – veb-səhifə, 16.05.2014-cü il.
Gürcüstanın 27 aprel 2016-cı il tarixli Qanunu №5010 - veb-səhifə, 13.05.2016-cı il.
[bookmark: part_18]    Maddə 14. Lobbiçilik fəaliyyətinin açıqlığı (ictimailiyi)
Lobbiçilik fəaliyyəti açıqdır (ictimaidir). Gürcüstanın hər hansı (istənilən) vətəndaşı: nümayəndəlik orqanına, icra orqanına və ya Gürcüstan Prezidentinə lobbiçinin təqdim etdiyi sənədlərlə və hesabatlarla tanış olmaq, onların surətini çıxarmaq hüququna malikdir.
    Gürcüstanın 15 iyul 2020-ci il tarixli Qanunu №7019 – veb-səhifə, 28.07.2020-ci il.
[bookmark: part_19]    Maddə 15. Lobbiçilik fəaliyyətinin təşkili
Lobbiçi: həm müstəqil olaraq, həm də qanunla müəyyən edilmiş qaydada yaradılmış müxtəlif lobbiçi birlikləri vasitəsilə lobbiçilik fəaliyyətini həyata keçirmək hüququna malikdir.
 
[bookmark: part_20]Fəsil IV. Yekun müddəa
[bookmark: part_21]    Maddə 16. Qanunun qüvvəyə minməsi
Bu Qanun – dərc edildikdən dərhal sonra qüvvəyə minsin.
 
Gürcüstan Prezidenti        Eduard Şevardnadze
Tbilisi,
30 sentyabr 1998-ci il.
№1591–IIS

